ODGOVORI NA ČESTO POSTAVLJENA PITANJA

Poštovani roditelji, staratelji, hranitelji,

S obzirom na to da veći broj upita roditelja u vezi sa upisom djece u predškolske ustanove u Kantonu Sarajevo putem sistema EMIS-predškolsko, Ministarstvo za odgoj i obrazovanje Kantona Sarajevo (u daljem tekstu: Ministarstvo) je u skladu sa Instrukcijom o upisu djece u predškolske ustanove u školsku 2026/2027. godinu, broj 11-04-34-54267-6/26 od 6.4.2026. godine (u daljem tekstu: Instrukcija), pripremilo odgovore na često postavljena pitanja. Lista odgovora na često postavljena pitanja će se ažurirati u skladu sa eventualnim potrebama korisnika. U cilju što lakšeg pregleda, roditeljima je dostupan sadržaj ovog dokumenta, u kojem su pitanja podijeljena po fazama. 

[bookmark: _Toc196457297]Faza Rezervacije
1. [bookmark: _Toc196457298]Koji je rok za rezervaciju boravka djeteta u vrtiću i kako mogu izvršiti navedenu aktivnost?
[bookmark: _Hlk226970212]Pravo na rezervaciju boravka djece u predškolskoj ustanovi  za školsku 2026/2027. godinu imaju djeca koja su pohađala neku od predškolskih ustanova u školskoj 2025/2026. godini. Navedenu aktivnost možete izvršiti isključivo  u periodu od 08,00 sati 15.4. 2026. do 23,59 sati 29.4.2026. godine. Rezervaciju vršite pristupom na korisnički nalog Vašeg djeteta u sistemu EMIS-predškolsko. Na radnoj ploči nakon pristupa korisničkom nalogu pojaviti će Vam se pitanje za rezervaciju na koje morate odgovoriti sa “DA” ili “NE”. Odgovor na navedenom pitanje možete promijeniti za vrijeme trajanja perioda rezervacije. Jednom odabrani odgovor je automatski spašen u sistemu. Provjeru statusa rezervacije za Vaše dijete možete izvršiti u predškolskoj ustanovi koju pohađa Vaše dijete. Detaljan opis ove aktivnosti možete pronaći na stranici broj 4. Instrukcije o upisu djece u predškolske ustanove. Instrukcija Vam je dostupna na sljedećem linku: https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
Napominjemo Vas da je u sistemu EMIS-predškolsko dostupno Uputstvo za vršenje rezervacije, a isto je dostavljeno i svim predškolskim ustanovama. 
2. [bookmark: _Toc196457299]Želim da promjenim vrtić u narednoj školskoj godini, kako?
[bookmark: _Toc196457300]u fazi rezervacije na konkursnom roku za početak školske godine, roditeljima djece koja pohađaju neku od predškolskih ustanova omogućeno je izjašnjavanje o rezervaciji boravka djece u istom vrtiću u narednoj školskoj godini. Ukoliko roditelj želi izvršiti promjenu vrtića, na rezervaciji mora odabarati “NE”. Nakon ove aktivnosti, roditelj je u obavezi da doda novu dokumentaciju u periodu za dodavanje dokumentacije. Za ovu djecu omogućeno je učešće u konkursnom roku za početak školske godine. Ova djeca borave u vrtićima do kraja školske 2025/2026. godine (do 31.08.2026.godine), a od školske 2026/2027. godine djeca pohađaju vrtiće u koje su eventualno primljeni na konkursnim rokovima prije početka školske godine. Više o  ovoj aktivnosti možete pronaći na stranici 5. Instrukcije. Instrukcija Vam je dostupna na sljedećem linku: https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
3. Šta ako ne izvršim rezervaciju u zadatom roku?
Ukoliko roditelj ne izvrši rezeravaciju boravka svog djeteta putem sistema EMIS-predškolsko za narednu školsku godinu, dijete se automatski ispisuje iz trenutnog vrtića sa krajem školske 2025/2026. godine (31.08.2026. godine). Napominjemo da roditelji ove djece imaju omogućeno učešće u konkursnim rokovima prije početka školske 2026/2027. godine, ukoliko isti budu objavljeni na web stranici Ministarstva.
4. [bookmark: _Toc196457301]Kako mogu znati da sam izvršio rezervaciju za narednu godinu?
Ovu aktivnost možete provjeriti sami u sistemu EMIS-predškolsko pristupom radnoj ploči naloga Vašeg djeteta. Također, odmah nakon izvršene rezervacije ista je dostupna i EMIS-administratoru vrtića koji pohađa Vaše dijete u sekciji „Djeca“: 
[bookmark: _Toc196457302]Faza registracije, dodavanja dokumentacije i verifikacije
5. [bookmark: _Toc196457303]Koji je rok za registraciju i dodavanje dokumentacije?
Rok za registraciju i dodavanje dokumentacije na konkursu za početak školske godine je od 08,00 sati 15.4.2026. do 23,59 sati 29.4.2026. godine. Detaljne informacije o ovoj aktivnosti imate na str. 4, 5, 6, 7 i 8 Instrukcije. Instrukcija Vam je dostupna na sljedećem linku: 
https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
Rok za verifikaciju dokumenata je od 30.4.2026. do 12.5.2026. godine (Ministarstvo).
6. [bookmark: _Toc196457304]Suočio sam se sa problemima u registraciji, šta da radim?
Ukoliko imate probleme u registraciji djeteta u sistem, pišete zahtjev za podršku kroz sistem EMIS-predškolsko. Prilikom pisanja zahtjeva, neophodno je da navedete tačne podatke o Vašem djetetu (ime i prezime i JMBG) i opišete Vaš problem, a tim za podršku će Vam uputu za rješavanje problema dostaviti putem e-maila. 
Link za podršku:
https://www.predskolsko.emis.edu.ba/#/landing/podrska

7. [bookmark: _Toc196457305]Koji dokumenti su potrebni za prijavu?
Dokumenti za prijavu/registraciju djeteta definisani su Instrukcijom. Roditelji mogu dodati sljedeće dokumente:
	R.B. 
	Naziv dokumenta 

	1)  
	Uvjerenje o državljanstvu (za djecu koja nisu državljani BiH, a konkurišu u JU Djeca Sarajeva, relevantan dokument o državljanstvu).
NAPOMENA- privatne predškolske ustanove, ukolko žele, mogu do 3 mjesta maksimalno rezervisati za djecu strane državljane koji se ne upisuju putem EMIS sistema, nego direktno donose dokumentaciju u privatnu predškolsku ustanovu).
Članom 6. tačka a) Zakona o strancima (Službeni glasnik BiH“, br. 88/2015, 34/2021 i 63/2023) propisano je: „Stranac je lice koje nije državljanin Bosne i Hercegovine“.
Članom 7. stav (2) Zakona o strancima (Službeni glasnik BiH“, br. 88/2015, 34/2021 i 63/2023) propisano je: „Državljanin Bosne i Hercegovine koji ima državljanstvo neke druge države ne smatra se strancem na teritoriji Bosne i Hercegovine“.

	2)  
	Izvod iz matične knjige rođenih 

	3)  
	Dokaz o prebivalištu (CIPS prijava- Adresa stalnog boravka na području Kantona Sarajevo;  za djecu koja nisu državljani BIH- relevantan dokument o mjestu stanovanja). 

	4)  
	Dokaz o zaposlenju majke/staratelja 
NAPOMENA-ukoliko se radi o ugovoru na određeno radno vrijeme, u dokumentaciji kojom se ovaj uslov dokazuje treba biti naveden period važenja ugovora.

	5)  
	Dokaz o zaposlenju oca/staratelja 
NAPOMENA-ukoliko se radi o ugovoru na određeno radno vrijeme, u dokumentaciji kojom se ovaj uslov dokazuje treba biti naveden period važenja ugovora.

	6)  
	Rješenje o starateljstvu/hraniteljstvu 

	7)  
	Izjava roditelja o pripadnosti nacionalnoj manjini 

	8)  
	Medicinska dokumentacija iz koje se može utvrditi da dijete ima teškoću/e u razvoju 

	9)  
	Dokaz da je otac/majka demobilisani borac/RVI/civilna žrtva rata 

	10)  
	Dokaz/ovjerena kućna lista za dijete iz porodice sa 3 malodobne djece 

	11)  
	Dokaz/ovjerena kućna lista za dijete iz porodice sa 4 malodobne djece 

	12)  
	Dokaz/ovjerena kućna lista za dijete iz porodice sa 5 i više malodobne djece 

	13)  
	Dokaz da se majka/staratelj nalazi na evidenciji nezaposlenih osoba 

	14)  
	Dokaz da se otac/staratelj nalazi na evidenciji nezaposlenih osoba 

	15)  
	Dokaz da se jedan ili oba roditelja redovno školuju 

	16)  
	Dokument kojim se dokazuje da je dijete žrtva nasilja u porodici 

	17)  
	Medicinska dokumentacija iz koje se može utvrditi da bliži član porodice djeteta ima teško oboljenje ili invalidnost preko 70% 

	18)  
	Dokument Centra za socijalni rad o predlaganju upisa djeteta u predškolsku ustanovu 


Ukoliko Vam je neophodno više informacija, iste možete pronaći u odredbama Instrukcije na sljedećem linku:
https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
8. [bookmark: _Toc196457306]Dijete nije upisano, ranije je verifikovana dokumentacija?
[bookmark: _Hlk226971364][bookmark: _Toc196457307]Roditelj je dužan da dostavi sve raspoložive dokumente kojima dokazuje status djeteta/porodice. 
Svi dokumenti koje roditelji budu dodavali u sistem moraju biti originali ili ovjerene kopije ne starije od 12 mjeseci.
Na konkursu za upis djece u školsku 2026/2027. godinu roditelji unose kompletnu dokumentaciju. 
Na konkursu za upis djece u školsku 2026/2027. neće biti kopirani dokumenti iz prethodnih rokova.  
Na periodičnim rokovima u 2026/2027. godini dokumenti se kopiraju iz prethodnih rokova školske godine 2026/2027. Roditeljima je na periodičnim rokovima omogućena izmjena i dopuna dokumentacije.
Roditelj dodaje fotografiju ili skenirani dokument putem korisničkog računa.
Roditelj je dužan da ispravno izvrši dodavanje dokumenta onako kako je predviđeno Instrukcijom, npr: ukoliko se radi o ugovoru, isti mora biti vidljiv, na način da su unesene sve stranice istog, sa vidljivim pečatom i popisom obje ugovorne strane.

9. Koji je najmlađi uzrast za registraciju djeteta?
[bookmark: _Toc196457308]S obzirom na to da se na ovom konkursnom roku radi o upisu za narednu školsku godinu, dakle 01.09.2026. godine, minimalni datum rođenja za ovaj konkurs je 01.03.2026. godine. 
Izjasnio sam se da ne želim rezervaciju, moram li dodati novu dokumentaciju?
Roditelj je dužan da dostavi sve raspoložive dokumente kojima dokazuje status djeteta/porodice. 
Svi dokumenti koje roditelji budu dodavali u sistem moraju biti originali ili ovjerene kopije ne starije od 12 mjeseci.
Na konkursu za upis djece u školsku 2026/2027. godinu roditelji unose kompletnu dokumentaciju. 
Na konkursu za upis djece u školsku 2026/2027. neće biti kopirani dokumenti iz prethodnih rokova.  
Na periodičnim rokovima u 2026/2027. godini dokumenti se kopiraju iz prethodnih rokova školske godine 2026/2027. Roditeljima je na periodičnim rokovima omogućena izmjena i dopuna dokumentacije.
Obaveza roditelja je da ukoliko dođe do promjene statusa dokumenata uradi ažuriranje dokumenata.
Roditelj dodaje fotografiju ili skenirani dokument putem korisničkog računa.
Roditelj je dužan da ispravno izvrši dodavanje dokumenta onako kako je predviđeno Instrukcijom.

10. [bookmark: _Toc196457309]Koju dokumentaciju dodajem za dijete?
Kroz korisnički nalog dodajete elektronsku verziju originalnu dokumentaciju ili ovjerena kopija orginala. Navedena dokumentacija ne smije biti starija od 12 mjeseci.
Ukoliko Vam je neophodno više informacija, iste možete pronaći u odredbama Instrukcije na sljedećem linku:
https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
11. [bookmark: _Toc196457310]Odbijena mi je verifikacija dokumentacije?
· Ukoliko roditelj ne dostavi sljedeću dokumentaciju ili im ista bude odbijena u fazi verifikacije, biće onemogućeno dalje učešće u upisnom roku: izvod iz matične knjige rođenih, uvjerenje o državljanstvu, adresa stalnog boravka na području Kantona Sarajevo (po CIPS prijavi, ne starija od 12 mjeseci).
· Ukoliko roditelj dostavi dokumente, osim gore navedenog izuzetka, koji su stariji od roka definisanog ovom Instrukcijom ili dostavi dokument u pogrešnu rubriku isti će biti označen kao „stariji od propisanog“ ili kao „odbijena verifikacija“ te se neće moći ostvariti bodovi po dodanom dokumentu, ali roditelj može izvršiti izbor predškolske ustanove. 
· Roditelj ima pravo ispravke pogrešno unesene dokumentacije, samo za vrijeme trajanja faze registracije, bez slanja zahtjeva za podršku, a što će biti omogućeno putem sistema EMIS-predškolsko putem dodavanja dokumentacije.
· Roditelj je obavezan izvršiti „POTVRDU DOKUMENTACIJE“ nakon unosa svih dokumenata. Nakon potvrde dokumentacije nije moguće vršiti izmjene. Ukoliko roditelj ne potvrdi dokumentaciju, ista neće biti verifikovana te mu neće biti omogućeno dalje učešće u upisnom roku.
· Roditelj nema pravo ispravke pogrešno unesene dokumentacije nakon što počne faza verifikacije.
Ukoliko Vam je neophodno više informacija, iste možete pronaći u odredbama Instrukcije na sljedećem linku:
https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
12. [bookmark: _Toc196457311]Danima čekam verifikaciju?
Ukoliko čekate više od jednog dana na verifikaciju, vjerovatno niste potvrdili dodanu dokumentaciju. Molimo da pristupite korisničkom nalogu, sekciji dokumentacija i kliknete na mjesto „potvrdi dokumentaciju“.
Ukoliko Vam je neophodno više informacija, iste možete pronaći u odredbama Instrukcije na sljedećem linku:
https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
[bookmark: _Toc196457312]Faza izbora

13. [bookmark: _Toc196457313]Kako mogu odabrati predškolsku ustanovu za svoje dijete?
Odabiru predškolskih ustanova za Vaše dijete možete pristupiti isključivo ukoliko je verifikovana dokumentacija za Vaše dijete. Odabiru možete pristupiti isključivo u terminima predviđenim za izbor vrtića. Video uputstvo o načinu vršenja odabira imate kroz sistem EMIS-predškolsko, a isto Vam je dostupno na sljedećem linku: 
https://www.predskolsko.emis.edu.ba/#/landing/pomoc
14. [bookmark: _Toc196457314]Koji su kriteriji za bodovanje pri upisu?

U skladu sa unesenim podacima, dostavljenim i verificiranim dokumentima o djetetu prilikom registracije, vrši se obračun bodova i generiše se lista primljene djece po odgojnim grupama predškolskih ustanova. Obračun bodova se vrši u skladu sa sljedećim kriterijima: 

	R.B 
	Kriterij 
	Broj bodova 

	1)  
	Općina stanovanja (ukoliko je predškolska ustanova na teritoriji općine na kojoj dijete ima prijavljen boravak) 
	5   

	2)  
	Dokaz o zaposlenju majke/staratelja 
	5  

	3)  
	Dokaz o zaposlenju oca/staratelja 
	5  

	4)  
	Brat/sestra djeteta u odabranom vrtiću (za svako dijete) 
	15  

	5)  
	Brat/sestra djeteta upisan u predškolsku ustanovu (ukoliko nema mjesta u vrtiću koji pohađa brat/sestra)  (za svako dijete)
	5  

	6)  
	Dijete bez roditelja/dijete iz hraniteljske porodice 
	10  

	7)  
	Dijete samohranog ili razvedenog roditelja 
	5  

	8)  
	Dijete pripadnik romske populacije 
	10 

	9)  
	Djete sa teškoćom/a u razvoju 
	10  

	10)  
	Dijete demobilisanog borca/RVI-a/Civilne žrtve rata 
	1 

	11)  
	Dokaz/ovjerena kućna lista za dijete iz porodice sa 3 malodobne djece 
	1  

	12)  
	Dokaz/ovjerena kućna lista za dijete iz porodice sa 4 malodobne djece 
	2  

	13)  
	Dokaz/ovjerena kućna lista za dijete iz porodice sa 5 i više malodobne djece 
	3  

	14)  
	Dokaz da se majka/staratelj nalazi na evidenciji nezaposlenih osoba; 
	1  

	15)  
	Dokaz da se se otac/staratelj nalazi na evidenciji nezaposlenih osoba 
	1 

	16)  
	Dijete iz porodice u kojoj se jedan ili oba roditelja redovno školuju 
	5  

	17)  
	Dijete žrtva nasilja u porodici 
	10  

	18)  
	Dijete predloženo od strane Centra za socijalni rad 
	20  

	19)  
	Dijete iz porodice u kojoj bliži član porodice ima teško oboljenje ili invalidnost preko 70% (roditelji/staratelji, brat/sestra) 
	1  

	20)  
	Dijete koje je bilo korisnik predškolske ustanove u školskoj 2025/2026. 
godini  (bodovi se dodaju  na osnovu jednog kriterija – ili  20. ili 21.)
	2 

	21)  
	Dijete registrirano, učestvovalo u upisu, a nije primljeno u prethodnom upisnom roku (svaki rok po 1  bod) (bodovi se dodaju na osnovu jednog kriterija-ili 20. ili 21.)
	1 po upisnom roku 

	22)  
	Sva djeca sa prebivalištem na području Općine Trnovo imaju 5 bodova za izbor svih vrtića na području cijelog Kantona Sarajevo  
	5 

	23)  
	Dijete kojem brat/sestra apliciraju u istom roku  (za svako dijete) 
	2 



Ukoliko Vam je neophodno više informacija, iste možete pronaći u odredbama Instrukcije na sljedećem linku:
https://mo.ks.gov.ba/sites/mo.ks.gov.ba/files/INSTRUKCIJA%20APRIL%2026.pdf 
15. [bookmark: _Toc196457315]Da li mogu mijenjati izbor ustanove nakon prijave?
U svakom upisnom roku omogućen je jedan izbor i jedan reizbor. Dakle svaki roditelj može izvršiti izbor do tri predškolske ustanove. Ukoliko roditelj potvrdi ove izbore, ima mogućnost da u predviđenom roku izvrši reizbor, odnosno eventualnu promjenu željenih predškolskih ustanova. Ukoliko roditelj ne želi izvršiti reizbora, nije ni u obavezi isti da izvrši.
16. [bookmark: _Toc196457316]Kako se računa uzrast djeteta prilikom prikazivanja slobodnih mjesta?
Uzrast djece se automatski računa kroz sistem EMIS-predškolskom. Dakle uzrast djeteta se računa na dan 01.09.2026. godine, odnosno prvi dan naredne školske godine. U skladu sa ovim datumom, i uzrastom Vašeg djeteta na ovaj datum prikazuju Vam se slobodna mjesta u odgojnim grupama vrtića u Kantonu Sarajevo. 
17. [bookmark: _Toc196457317]Na informativnim rang listama mi se ne prikazuju bodovi za brata/sestru u vrtiću?
Molimo da provjerite u ličnim podacima djeteta za koje sudjelujete u konkursu da liste povezali naloge po oID broju sa starijim djetetom. Prilikom odabira opcije „da/ne“ na pitanje brat/sestra upisani u neku predškoslku ustanovu, neophodno je da upišete oiD broj starijeg djeteta. Nakon ove promjene molimo da potvrdite lične podatke. 
Ukoliko samostalno ne uspijete riješiti ovaj problem pišete zahtjev za podršku u sistemu EMIS-predškolsko:
Link za podršku:
https://www.predskolsko.emis.edu.ba/#/landing/podrska
18. [bookmark: _Toc196457318]Ne prikazuje mi se željeni vrtić?
Sistem EMIS-predškolsko je automatski podešen da se djeci prikazuju slobodna mjesta u vrtićima u kojima ima slobodnih mjesta u odgojnim grupama kojima dijete po uzrastu pripada.
Ukoliko imate poteškoće ili dodatna pitanja dostavljamo link za podršku:
https://www.predskolsko.emis.edu.ba/#/landing/podrska
[bookmark: _Toc196457319]Podnošenje prigovora
19. [bookmark: _Toc196457320]Kako mogu podnijeti prigovor na rang listu?
Nakon objave prelimanarne rang liste, roditelji prigovore mogu podnijeti na sljedeći način:
· Roditelji prigovore podnose isključivo putem propisanog obrasca, koji je dostupan u šalter sali/pisarnici Vlade Kantona Sarajevo, Ul. Reisa Džemaludina Čauševića broj 1/prizemlje, kao i na web stranici Ministarstva (u prilogu ove Instrukcije); 
· Prigovor se podnosi lično u šalter sali/pisarnici Vlade Kantona Sarajevo; 
· Podnosilac zahtjeva može biti isključivo roditelj djeteta koje je učestvovalo u upisnom roku ili lice koje roditelj ovlasti; 
· Roditelj ima pravo na podnošenje prigovora u sljedećim slučajevima: 
o Isti broj bodova kao zadnji primljeni za odabranu predškolsku ustanovu,
o Manji broj bodova obračunat za 2 ili 3 odabrane predškolske ustanove i  
o Spajanje djece iz iste porodice, primljene u različite predškolske ustanove u jednu predškolsku ustanovu. 
· Podnosilac zahtjeva nije obavezan dostavljati nikakvu dodatnu dokumentaciju za prigovor, odnosno prigovor se isključivo dostavlja na propisanom obrascu na kojem podnosilac obrazlaže razloge prigovora; 
· Neblagovremeni prigovori, odnosno prigovori dostavljeni nakon predviđenog roka neće biti razmatrani. 
· Prigovori koje nisu dostavljeni na propisanom obrascu, neće biti razmatrani. 
· Prigovori dostavljeni putem e-maila i prigovori koji je uputilo lice koje nije roditelj djeteta, neće biti razmatrani. 
· Prigovor iz kojeg se ne može utvrditi identitet podnosioca zahtjeva, OID broj djeteta, i svrha prigovora će se označiti kao nepotpuni prigovori, i neće biti razmatrani. 
· Ministarstvo za odgoj i obrazovanje će isključivo razmatrati prigovore dostavljene, na propisanom obrascu, putem šalter sale/pisarnice Vlade Kantona Sarajevo. 
· Prilikom razmatranja prigovora, koristiti će se podaci koje su roditelji unijeli u toku registracije korisničkog naloga u sistemu EMIS-predškolsko. 
· Ministarstvo je dužno objaviti Konačnu rang lista primljene djece po javnom konkursu, koja će biti objavljena u sistemu EMIS-predškolsko i web stranici Ministarstva u rokovima koji se definišu obavještenjem o konkursnom roku. 
· Obrazac prigovora možete pronaći na sljedećem linku:
https://mo.ks.gov.ba/aktuelno/novosti/k-o-n-k-u-r-s-za-upis-djece-u-predskolske-ustanove-na-podrucju-kantona-sarajevo-1
Rang liste
20. [bookmark: _Toc196457322]Dijete je bilo na rang listi i nestalo?
Dijete je bilo na rang listi dok izbore za željeni vrtić/vrtiće nije napravio roditelj nekog drugog djeteta koje ima veći broj bodova, ili neku od prednosti u slučaju istog brojava bodova, u odnosu na Vaše dijete. 
21. [bookmark: _Toc196457323]Šta je informativna rang lista?
Informativna rang lista je trenutna, privremena i promjenljiva rang lista koja se minimalno dva puta dnevno za vrijeme trajanja faze izbora vrtića generiše kroz sistem. Ova lista je informativnog karaktera, kako bi roditelji imali uvid da li se njihovo dijete nalazi na rang listi izbora vrtića, te kao eventualna pomoć roditeljima čija djeca se ne nalaze na informativnim rang listama u cilju eventualnog reizbora vrtića od strane ovih roditelja.
22. [bookmark: _Toc196457324]Šta je preliminarna rang lista?
Ovo je lista koja se objavljuje u trenutku završetka faze izbora. Ista se automatska generiše putem sistema EMIS-predškolsko. Djeca koja se nalaze na ovoj rang listi, biti će i na konačnoj rang listi upisnog roka.
23. [bookmark: _Toc196457325]Šta je konačna rang lista?
Konačna rang lista se automatski generiše iz sistema EMIS-predškolsko nakon perioda izbora i perioda podnošenja i razmatranja prigovora na upisni rok. Na konačnoj rang listi se nalaze djeca koja su primljena i koja se nalaze na preliminarnoj rang listi. Na konačnoj rang listi se eventualno mogu naći djeca kojima se u skladu sa Instrukcijom, na prigovor pozitivno odgovorilo.
[bookmark: _Toc196457326]Podrška 
24. [bookmark: _Toc196457327]Šta ako nisam uspio/la riješiti problem putem sistema EMIS-predškolsko?
[bookmark: _Toc196457328]Ukoliko niste uspjeli riješiti problem putem sistema za podršku, za Vas je osigurana podrška koju možete dobiti u prostorijama Ministarstva na sljedećoj lokaciji: Zgrada Studentskog Centra u Nedžarićima, ul Aleja Bosne Srebrene bb, VI sprat – kancelarija 610 i 614. Utorkom i četvrtkom od 9.00-11.00 sati.
25. [bookmark: _Toc196457329]Mogu li se djeca iz drugih kantona prijaviti za predškolske ustanove u KS-u?
Svakako. Djeca iz drugih dijelova Bosne i Hercegovine se registruju istovjetno kao djeca iz Kantona Sarajevo. Napominjemo da pravo na sufinansiranje boravka u privatnim predškolskim ustanovama imaju isključivo djeca državljani Bosne i Hercegovine sa stalnim prebivalištem u Kantonu Sarajevo.
